
 
 

 

ⴷⵔⴰ-ⵜⴰⴼⵉⵍⴰⵍⵜ: ⵜⵉⵏⴰⵡⵜ ⵅⴼ "ⵜⴰⵎⵢⴰⴳⴰⵏⵜ ⵏ ⵓⵣⵔⴼ ⴳ 

ⵜⵡⵓⵔⵉ ⵉⵚⴰⵃⴰⵏ ⵉ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ". 

 

ⵔⴰⴷ ⵜⵙⵏⵎⴰⵍⴰ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵏⴰⴹⵜ ⵏ ⴷⵔⴰ-ⵜⴰⴼⵉⵍⴰⵍⵜ ⵢⴰⵜ ⵜⵉⵏⴰⵡⵜ ⵅⴼ ⵓⵙⴳⵓⵎ 

"ⵜⴰⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⵡⵓⵔⵉ ⵉⵚⴰⵃⴰⵏ ⵉ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ", ⴰⵙⵙ ⵏ ⵓⴽⵕⴰⵙ 19 ⴽⵟⵓⴱⵕ 

2022 ⵙⴳ ⵜⵙⵔⴰⴳⵜ ⵜⵉⵙ ⵜⵥⴰ ⴷ ⵓⵣⴳⵏ ⴳ ⵡⴰⵎⵎⴰⵙ ⵃⵎⵎⴰⵏ ⵍⴼⵟⵡⴰⴽⵉ  ⵏ ⵉⵙⵎⵓⵜⵜⴳⵏ ⴷ ⵉⵏⵎⵓⵇⵇⴰⵔⵏ ⴳ ⵜⵖⵔⵎⵜ 

ⵏ ⵡⴰⵔⵣⴰⵣⴰⵜ. 

ⵢⴰⵎⵓ ⵓⵙⵏⵎⴰⵍⴰ ⵏ ⵜⵉⵏⴰⵡⵜ ⴰⴷ ⴳ ⵓⵙⴰⵜⵉ ⵏ ⵓⵣⵣⵓⴳⵣ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵜⴰⵙⴳⵯⵙⴰⵏⵜ ⵏ ⵜⵙⵇⵇⵉⵎⵜ ⵜⴰⵏⵎⵏⴰⴹⵜ ⵏ 

ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵓⵙⴳⴳⵯⴰⵙ ⵏ 2022 ⵙ ⵓⵕⵥⵥⵓⵎ ⵏ ⵓⵎⴹⴰⴽⴰⵕ ⴰⴳⴷⵓⴷⴰⵏ ⴷ ⵓⵏⵊⵎⵓ ⵉ ⵓⵎⴷⴰⵢ ⵏ ⵜⵎⵓⴽⵔⵉⵙⵉⵏ 

ⵜⵉⵎⵇⵇⵔⴰⵏⵉⵏ ⵏⵏⵉ ⵉⵜⵜⵏⵎⵔⴰⵏ ⴰⵙⵎⵀⵍ ⵏ ⵓⵣⵔⴼ ⴳ ⵜⵡⵓⵔⵉ ⵉⵚⴰⵃⴰⵏ ⵉ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ. 

ⵔⴰⴷ ⵎⵔⴰⵔⴰ ⵉⵎⴷⵔⴰⵡⵏ ⴰⵡⴰⵍ ⵅⴼ ⵓⵙⴳⵓⵎ ⵏ ⵜⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⵡⵓⵔⵉ ⵉⵚⴰⵃⴰⵏ ⵉ ⵓⴳⴳⵉⴷⵏ ⴳ ⵓⵙⵓⵔⵙ ⵏ 

ⵓⵎⵎⵓⵄⴹⵕ ⵙⴳ ⴽⵉⴳⴰⵏ ⵏ ⵉⵙⴳⵓⵎⵏ, ⴰⵎ: "ⴰⵣⵣⵓⴳⵣ ⵏ ⵜⵙⵔⵜⵉⵜ ⵜⴰⴳⴷⵓⴷⴰⵏⵜ ⵜⴰⵎⵙⵙⵉⴷⴼⵜ ⵉ ⵜⵏⴽⵔⴰ ⵙ ⵉⵣⵔⴼⴰⵏ 

ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ ⴳ ⵢⵉⴳⵔ ⵏ ⵓⵙⵡⵓⵔⵉ ⴳ ⵜⵎⵏⴰⴹⵜ ⵏ ⴷⵔⴰ-ⵜⴰⴼⵉⵍⴰⵍⵜ"; ⵜⴰⵎⴳⴳⵉⵡⵙⵜ ⵏ ⵜⵡⵓⵔⵉ 

ⴷ ⵜⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⵡⵓⵔⵉ ⵉⵚⴰⵃⴰⵏ ⵉ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ ⴳ ⵢⵉⴳⵔ ⵏ ⵓⵙⵡⵓⵔⵉ"; "ⵉⵙⵖⵏⵓⵜⵏ 

ⵏ ⵜⵙⵏⵜⴰⵢⵜ ⵜⴰⵏⴰⵎⵓⵔⵜ ⵏ ⵜⴳⵎⵉ ⵜⴰⵏⴼⴳⴰⵏⵜ ⴷ ⵜⵎⵢⴰⴳⴰⵏⵜ ⵏ ⵓⵣⵔⴼ ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ ⴳ ⵜⵡⵓⵔⵉ"; 

"ⴰⴼⵙⵔ ⴰⵏⵎⵍⴰⵏ, ⴰⵙⴰⴷⴼ ⵏ ⵓⵙⵕⵚⵚⴰ ⵏ ⵓⵙⵖⵔⵜ ⴷ ⵓⵙⵉⴷⴼ ⴰⵣⵣⵓⵍⴰⵏ ⵉⵚⴰⵃⴰⵏ ⵉ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ", 

ⴷ ⵓⴳⴳⴰⵔ. 

ⵎⴽⴷⴰ ⵔⴰⴷ ⵜⴻⵜⵜⵡⴰⵙⵙⴰⵏ ⵜⵉⵏⴰⵡⵜ ⴰⴷ ⵙ ⵓⵙⵎⵏⵉⴷ ⵏ ⵜⵉⵔⵎⵉⵜ ⵏ ⵡⴰⵎⵎⴰⵙ ⴰⵎⵏⵓⴳⴳⴰⵔ ⵉ ⵓⵙⵎⵓⵜⵜⴳ ⴷ ⵓⵙⵖⵔⵜ 

ⴰⵣⵣⵓⵍⴰⵏ ⴳ ⵢⵉⴳⵔ ⵏ ⵓⵙⵉⴷⴼ ⵏ ⵓⴳⴳⵉⴷⵏ ⴳ ⵓⵙⵓⵔⵙ ⵏ ⵓⵎⵎⵓⵄⴹⵕ ⴳ ⵓⵎⴰⴹⴰⵍ ⵏ ⵜⵡⵓⵔⵉ. 

ⵎⴽⴷⴰ ⵔⴰⴷ ⵜⵉⵙⴰⵏ ⵜⵉⵏⴰⵡⵜ ⴰⴷ ⵜⴰⴷⵔⴰⵡⵜ ⵏ ⵉⴳⵏⵙⴰⵙ ⵏ ⵜⵣⵓⵏⴰ ⵜⵓⵏⴱⵉⴹⵉⵏ ⴷ ⵜⴰⵔⵓⵏⴱⵉⴹⵉⵏ ⴷ ⵉⵎⵙⵜⵉⵢⵏ ⴷ 

ⵉⵎⴳⴳⴰⵢⵏ ⵏ ⵡⴰⵎⵓⵏ ⵓⵖⵔⵉⵎ ⴷ ⵉⵣⵔⴼⴰⵏⵏ, ⴷ ⵓⵍⴰ ⵉⴳⵏⵙⴰⵙ ⵏ ⵉⵎⴰⵙⵙⵏ ⵏ ⵓⵙⵏⵖⵎⵙ. 


